
ILITSERSUUT 

 
 
 
 
 
 

Kommunimut pilersaarummut tapiliussaq tassaavoq nunaminertat, illuliat nutaat, 
aqqusineeqqat, aqquserngit allallu qanoq atorneqarnissaat, 
inissisimatinneqarnissaat immikkoortumilu aalajangersimasumi qanoq 
iluseqartinneqarnissaat pillugit aalajangersaasoq. 

Kommunimut pilersaarummut tapiliussaq nassuiaatitaqarpoq 
aalajangersagartaqarlunilu. 

Nassuiaammi kommunimut pilersaarummut tapiliussap siunertaa anguniagaalu 
naatsumik nassuiarneqarput, kommunimut pilersaarummut tapiliussap iluani 
eqqaanilu pissutsinut tunngasut kiisalu illoqarfiup ilaanut pilersaarusiap 
pilersaarusiornermut allamut qanoq inissisimanera ilanngullugu. 

Kommunimut pilersaarummut tapiliussami aalajangersakkat aalajangersakkanut 
pingaarnernut aamma aalajangersakkanut sukumiisunut avitaapput. 
Aalajangersakkat tamarmik pituttuisuupput, taamaattorli aalajangersakkanit 
sukumiisunit immikkut akuersissuteqartoqarsinnaavoq. 

Nunaminertamik atuineq pillugu Inatsisartut peqqussutaat nr. 11, 5. decembari 
2008-meersoq kiisalu Nalunaarut nr. 7, 26. februaari 2008-meersoq malillugit 
Kommunalbestyrelse pisussaavoq illoqarfiup ilaanut pilersaarusiornissamik: 

 Kommunimut pilersaarutip piviusunngortinneqarnissaata 
qulakkeerneqarnissaanut tamanna pisariaqaraangat. 

 Sanaartukkat annertuut sanaartorneqalinnginnerini imaluunniit 
nunaminertat atugassiissutigineqartut sanaartorfigineqalinnginnerini. 

Illoqarfiup ilaanut pilersaarusiornissamut pisussaaffiup siunertaraa, 
pilersaarusiornerup ataqatigiinnerunissaa aammalu innuttaasut tamatumani 
peqataatinneqarnissaat. 

Taamaattumik illoqarfiup ilaanut pilersaarut minnerpaamik sapaatit 
akunnerini 6-ini tamanut saqqummiunneqartussaavoq. Tamanna pereerpat 
akerliusoqarsimappat imaluunniit allannguutissatut 
siunnersuuteqartoqarsimappat tamakkua Kommunalbestyrelsip 
nalilersussavai, pilersaarut inaarutaasumik akuersissutigineqassagaluarpat, 
akuersissutigineqannginerani. 

Illoqarfiup ilaanut pilersaarutip inatsisitigut sunniutai itinerusumik illoqarfiup 
ilaanut pilersaarummi allaaserineqarput.. 

NASSUIAAT 

Tunuliaqut 
Illoqarfiup ilaanut pilersaarut manna 
Nuniaffimmi unnuisarfiliornissamut 
periarfissiiniarluni suliarineqarpoq.  

Illoqarfiup ilaanut pilersaarummi sanaartorfiit 
siusinnerusukkut sanaartorfinnut 
tiguneqarsimasunut taarsiissutissatut 
immikkoortinneqarsimasunut 
tunniunneqarput.  

Pilersaaruteqarfik 
Kommunimut pilersaarummut 
tapiliussaqarfiusoq Nuussuarmi inissisimavoq 
aammalu kangimut inissiaqarfinnut 
Nuniaffik/Tinupattammut kimmullu 
Eqalugalinnnguanut Nuussuullu Mannguani 
nunaminertanut sanaartorfigineqanngitsunut 
attuumassuteqarluni inissisimalluni. 
Titartagaq 1 takuuk. 

Sumiiffik qaqqasunnami 
malunnaateqarluartumiippoq, taamaattumillu 
sumiiffimmi sanaartukkat nutaat 
ersarissorujussuussapput. 

Kommunimut pilersaarummut tapiliussaq 0,4 
ha.-it missaanni aannertussuseqarpoq aamma 
Quassussup Tungaani illoqarfiup ilaani 
inissisimalluni. Kommunimut pilersaarummut 
tapiliussap killeqarfilersorneqarnera 
ilanngussami 1-imi takutinneqarpoq.  

Sanaartukkat  
Sumiiffik suli sanaartorfigineqanngilaq 
pinngortitatullu isikkoqarluni. 

Pilersaarutip siunertaa 
imarisaalu 

Atuineq  
Sumiiffik ataatsimoorussassatut siunertamut, 
unnuisarfik, atorneqartussanngorlugu 
aalajangersarneqarpoq. 

Sanaartukkat  
Sanaartukkat ammut Nuussuup Mannguata 
tungaani qaqqasunnap killinganut 
inissinneqassapput. Taamaalilluni 
qaqqasunnamik malunnaateqarluartumik 
takunnissinnaaneq sakkortusarneqassaaq 
aammalu nunaminertamut 
sanaartorfigineqanngitsumut 
killeqarfilerneqassalluni. Sanaartukkat 
taamatut inissinneqarpata Nuussuup 
Mannguata tungaanut pitsaasumik 
isikkiveqartitsisoqalissaaq. 

Sumiiffimmi sanaartukkat sanaartukkatut 
pingasutut imminnut ataqatigiissutut 
nikingalaartutullu inissinneqassapput. 
Sanaartukkat marlunnik quleriiussapput 
qaliaallu illugiissaarlugit 
ilusilersorneqassallutik. Taamaalilluni 
Nuussuup aqquserngata illua´tungaani 
sanaartukkanut Nuniaffimmik/Tinupattammik 
taaneqartartunut ataqatigiissutut 
isikkoqartinneqassallutik.  

Titartagaq 1) Pilersaaruteqarfiusoq ullumikkut. 

Tamanna ilutigalugu sanaartukkat silataasa 
qalliutaat sanaartukkatut taaneqartutut 
qisuussapput qummut sammisut. Sanaartukkat 
silataat aappaluttumik qorsummilluunniit 
ersarissunik qalipaaserneqassapput. 

Sanaartukkat qiterlersaat atortussanit allanit 
assersuutigalugu igalaaminernik qaliatalu 
qaava allatut ilusilerlugu sananeqarsinnaavoq. 

Angallannermut tunngasut 
Sumiiffik Nuussuup aqqusernganiit 
aqqusineqassaaq.  

Minnerpaaffittut sanaartukkamut ataatsimut  
50m2-isut annertutigisumik ataatsimik bilinut 
inissiisarfeqassaaq. Bilinut inissiisarfiit 
tamakkulu qalliutaat Nuussuup 
aqqusernganniit minnerpaamik miiterinik 
qulinik ungasissuseqassapput. 

Pilersaarummut allamut 
tunngatillugu inissisimanera 

Kommunimut pilersaarut 2005-2014 
Illoqarfiup ilaanut pilersaaruteqarfik 
”Kommunimut pilersaarut Nuuk 2005 – 2014-
imut” ilaatinneqarpoq.  

Illoqarfiup ilaanut pilersaaruteqarfik 
”Immikkoortoq killiusaq, 3C5, 
Ataatsimoorussassatut siunertat” iluani 
inissisimavoq.  

 

Immikkoortoq killiliussaq 
ataatsimoorussassatut siunertanut 
atorneqassaaq. Nuussuup aqqusernganiit 
sumiiffimmut aqqusineqassaq. Sanaartukkat 
qisunnik qalliuserlugit sumiiffimmullu 
naleqqussarlugit sananeqassapput. 
Sanaartukkat marlunnik quleriuusapput. 

Siusinnerusukkut kommunimut 
pilersaarummut 
tapiliussaq/illoqarfiup ilaanut 
pilersaarut 
Sumiiffik siusinnerusukkut illoqarfiup ilaanut 
pilersaarummik, 3C5-1, Nuniaffimmi 
Meeqqeriveqarfik, 
pilersaarusiorneqarsimavoq. Illoqarfiup 
ilaanut pilersaarummi siunertarineqartoq 
tassaavoq sumiiffimmi meeqqerivimmut 
attuumassuteqartumik ulloq naallugu 
atuarfiliornissaq qulakkiissallugu. 

Ulloq naallugu atuarfik illoqarfimmi 
sumiiffimmi allami pilersinneqarmat 
killiliussami immikkoortumi ulloq naallugu 
atuarfiliornissaq pisariaqartinneqarunnaarpoq.  

Illoqarfiup ilaanut pilersaarutip matuma 
illoqarfiup ilaanut pilersaarut, 3C5-1, 
Nuniaffimmi Meeqqeriveqarfik, 
tamakkiisumik taarserpaa. 

 

Titartagaq 2)Illoqarfiup ilaanut pilersaaruteqarfiusoq taassumalu avatangiisaani sanaartukkat 3D-nngorlugit. 
Siunissami unnuisarfiusussaq aappaluttuuvoq.

Teknikkikkut pilersuinerit 

Kiassarneq  
Sumiiffik innaallagissamik 
aalajangersimasumik kiassarneqassaaq. 
Periarfissatut allatut nukissiuutit 
avatangiisinut navianaateqanngitsut sooorlu 
seqerngup kissaa, nunap kissaa il.il. 
atorneqarsinnaapput. 

Imeq 
Sumiiffik illoqarfimmi pisortat 
imeqarfiutaannit imermik pilersorneqassaaq. 

Imikoq 
Sumiiffik kommunip kuuffissutaanut 
attavilerneqassaaq. 

Eqqaavilerineq 
Inissiat eqqaanni tamani eqqaavilerfiit 
atorneqassapput, imaluunniit eqqaavinnut 
containeriusunut inissanik 
immikkoortitsisoqassaaq.  

Bilinut inissiisarfinni eqqaavinnik 
containeriusunik inissiisoqassanngilaq. 

Pilersaarutip inatsisitigut 
inaarutaasumik sunniutai  
Kommunalbestyrelsimit kommunimut 
pilersaarummut tapiliussaq inaarutaasumik 
akuersissutigineqarpat tamanullu 
saqqummiunneqarluni, taava nunaminertat, 
illut atortullu kommunimut pilersaarummut 
tapiliussatut siunnersuummi ilaatinneqartut 
taamaallaat atorneqarsinnaapput imaluunniit 
sanaartorfigineqarsinnaapput kommunimut 
pilersaarummut tapiliussami aalajangersakkat 
naapertorlugit.  

Immikkut pisoqartillugu malinninnginnerit 
annikitsut immikkut ittumik akuersissutigine-
qarsinnaapput. Malinninnginnerilli annerusut 
pitillugit tamanna nutaamik kommunimut 
pilersaarummut tapiliussamik 
pisariaqartitsissaaq.  

Kommunimut pilersaarummut tapiliussami 
imminermi nunaminertat, illut atortullu 
ilaatinneqartut imaanngilaq pinngitsoorani 
pilersinneqassasut. 

Nunaminertanik, illunik atortunillu malittari-
sassat malillugit atuineq ingerlatiinnarne-
qarsinnaavoq.  

Akerlianik assersuutigalugu allatut atuineq 
imaluunniit nutaamik sanaartugaq 
kommunimut pilersaarummut tapiliussamut 
unioqqutitsisumik pisinnaanngilaq. 

Inaarutaasumik akuersissuteqarneq 
Illoqarfiup ilaanut pilersaarut 
Kommunalbestyrelsimit inaarutaasumik 
akuersissutigineqarpat nunaminertat, illut 
atortullu kommunimut pilersaarummut 
tapiliussatut siunnersuummi ilaatinneqartut 
taamaallaat atorneqarsinnaapput imaluunniit 
sanaartorfigineqarsinnaapput pilersaarummi 
aalajangersakkat naapertorlugit.  

Immikkut pisoqartillugu malinninnginnerit 
annikitsut immikkut ittumik akuersissutigine-
qarsinnaapput. Malinninnginnerilli annerusut 
pitillugit tamanna nutaamik illoqarfiup ilaanut 
pilersaarummik pisariaqartitsissaaq.  

Illoqarfiup ilaanut pilersaarummi imminermi 
nunaminertat, illut atortullu ilaatinneqartut 
imaanngilaq pinngitsoorani 
pilersinneqassasut. 

Nunaminertanik, illunik atortunillu malittari-
sassat malillugit atuineq ingerlatiinnarne-
qarsinnaavoq.  

Akerlianik assersuutigalugu allatut atuineq 
imaluunniit nutaamik sanaartugaq 
pilersaarummik unioqqutitsisumik 
pisinnaanngilaq. 

Piffissaq oqalliffiusoq 
akuersissuteqarnerlu 
Kommunimut pilersaarummut tapiliussaq, 
3C5-2, Nuniaffimmi unnuisarfik, piffissami 
2008-mi novembarip ulluisa 19-ianniit 2009-
mi januaarip ulluisa 14-iata tungaanut tamanit 
oqallisigineqartussanngorlugu 
saqqummiunneqarpoq. 

Tusarniavittut piffissarititaasup iluani 
tusarniaaffigineqartunit sisamaasunit 
akerliussutinik oqaaseqaatinillu 
takkuttoqarpoq.   

Kommunalbestyrelsip 2008-mi marsip ulluisa 
17-ianni ataatsimiinnermini illoqarfiup ilaanut 
pilersaarut oqaluuseraa akuersissutigalugulu, 
tamatuma kingorna siunnersuummut tamanut 
saqqummiunneqartumut tunngatillugu 
tullinnguuttunik makkuninga 
allannguuteqarluni: 

• Namminersornerullutik Oqartussani 
Nunamik pilersaarusiortarfimmit 
paasissutissiissutigineqarpoq Kalaallit 
Nunaanni pilersaarusiornermut 
inatsisitigut tunngavissat 
allanngortinneqarsimasut. 
Taamaattumik oqariartaaseq 
“illoqarfiup ilaanut pilersaarut” 
Kommunimut pilersaarummut 
tapiliussamut allanngortinneqassaaq 
pilersaarullu peqqussut nutaaq 
malillugu allaqqinneqassalluni. 

• Paragraffinik sanaartorfiit 
nunaminertatut taarsiissutitut 
atorneqarnissaannut 
aalajangersaasunik ilassuteqarnerit.  

• Aneerasaartarfiliornerni 
annertussutsinik killilersuinerni 
aneerasaartarfiit 150m2-isut 
annertutiginissaat pillugit ilassut. 

• Aaqqissuisoqarfimmi 
nalimmassaanerit arlallit. 

 

Siunnersuutip assilineri Nunatta Atuagaa-
teqarfiani, kommunip nittartagaani 
www.sermersooq.gl-imi, kommunip 
saaffiginnittarfiani imaluunniit Sanarfinermut 
Avatangiisinullu ingerlatsivimmi telefon 34 
74 31 saaffigalugu pineqarsinnaapput. 

AALAJANGERSAKKAT 
Matumuuna pilersaarusiorneq aamma 
nunaminertanik atuineq pillugu Inatsisartut 
peqqussutaat nr. 11, 5. decembari 2008-
meersoq aamma Nalunaarut nr. 7, 26. 
februaari 2009-meersoq naapertorlugit 
kommunalbestyrelsip aalajangersakkat 
tullinnguuttut makku aalajangersarpai: 

Aalajangersakkat aalajangersakkanut 
pingaarnernut aamma sukumiisumik 
aalajangersakkanut agguataagaapput. 

Allatat innersuussinerillu uingasunik 
allataapput. 

 

AALAJANGERSAKKAT 
PINGAARNERIT 

§ 1 Kommunimut pilersaarummut 
tapiliussami siunertat.  

Kommunimut pilersaarummut tapiliussakkut 
qulakkeerneqartussat: 

• Sumiiffiup ataatsimoorussassatut 
atorneqarnissaa qulakkiissallugu, 

• Sumiiffiup unnuisarfittut 
tassungaluunniit assingusumut 
atorneqarnissaa qulakkiissallugu, 

• Sanaartukkat nutaat 
titartarneqarnermikkut Nuussuup 
aqquserngata eqqaani sanaartukkanut 
ataqatigiissutut isikkoqassasut aamma 
atortussat toqqarneqartut, sanaartukkat 
portussusaat, sanaartukkat 
annertussusaat, sanaartukkat qaliaasa 
ilusaat, qalipaataat aamma 
sanaartukkat annikitsortaat 
pitsaasuunissaat qulakkeerneqassasut, 

• Sumiiffik Nuussuarmiit 
aqqusineqassasoq. 

§ 2  Kommunimut pilersaarummut 
tapiliussap immikkoortuata ilaa 
agguataarneqarneralu 

2.1 Illoqarfiup ilaanut 
pilersaaruteqarfiusoq ilanngussami 1-
imi takutinneqartutut 
killeqarfeqartinneqarpoq. 

2.2 Sumiiffik 0,4 ha.-it missaanni 
annertussuseqarpoq. 

§ 3  Immikkoortup ilaata 
atorneqarnera 

3.1 Sumiiffik ataatsimoorussassatut 
siunertaqartunut, tassunga 
ilanngullugu unnuisarfittut, 
atorneqarnissaa 
aalajangersarneqarpoq.  

Atuineq pillugu aalajangersakkat 
amerlanerusut aalajangersakkani 
sukumiisuniipput. 

§ 4  Sanaartukkat 
10.1 Sanaartukkat titarneqarnerisa ilusaats 

Nuussuup aqquserngata sinaanut 
ungasissusiat minnerpaamik 10 
meteriussaaq. 

Sanaartukkat inissinneqarnerat aamma 
silataasa isikkui pillugit aalajangersakkat 
amerlanerusut sukumiisumik 
aalajangersakkaniipput. 

§ 5  Inissaqassuseq  
5.1 Sanaartukkat nunaminertami 

tunngaviusumik annertussusaasa 770 
m²-it sinnissanngilaat. 

Sanaartukkat annertussusaannut 
tunngatillugu aalajangersakkat sukumiisumik 
aalajangersakkaniipput. 

§ 6  Immikkoortup ilaani angallanneq 
12.1 Illoqarfiup ilaanut 

pilersaaruteqarfiusumut Nuussuup 
aqqusernganiit aqqusineqassaaq. 

§ 7  Avatangiisinut piumasaqaatit 
nunaminertallu 
piumasaqaateqarfiusut 

7.1 Sumiiffimmi avatangiisinut immikkut 
piumasaqaateqartoqarnanilu 
nunaminertanik 
piumasaqaatitaqartoqanngilaq. 

Avatangiisini pissutsit pillugit 
aalajangersakkat amerlanerusut 
sukumiisumik aalajangersakkaniipput. 

§ 8  Eriagisariaqartut ilisarnaataat 
9.1 Sumiiffimmi eriagisariaqartunik 

ilisarnaateqartoqanngilaq. 

AALAJANGERSAKKAT 
SUKUMIISUT 

§ 9  Immikkoortup ilaata 
atorneqarnera 

9.1 Sumiiffimmi sanaartorfiit 
siusinnerusukkut sanaartorfinnut 
utertinneqarsimasunut taartaasussatut 
immikkoortitaapput.  

§ 10  Sanaartukkat annertussusaat 
inissinneqarnerallu 

10.2 Sanaartorfimmi ilanngussami 1-imi 
sanaartorfittut A, B, C-tullu 
takutinneqartuni taamaallaat 
sanaartortoqassaaq. 

10.3 Sanaartukkat marlunnik 
quleriuusapput. 

10.4 Sumiiffimmi sanaartukkani nutaani 
inini allerni natit portussusaat 34-
usussatut aalajangersarneqarput. 

10.5 Sanaartukkat qaliaasa qaannut 
portussutsit 44 sinnissanngilaat. 

10.6 Nunap tamanna ajornartinngippagu 
sanaartukkat nuna atuarlugu imminnut 
nikingasunngorlugit 
sananeqarsinnaapput. 

10.7 Nunap tamanna ajornartinngippagu 
sanaartukkat naqqup 
iloqartinneqarnissaat 
akuersissutigineqarsinnaavoq.  

§ 11  Sanaartukkat silataasa isikkui 

Sanaartukkat silataat 
Nalinginnaasumik 

11.1 Sanaartukkat 
aningaanersalersorneqassanngillat.  

11.2 Ikuallattoornermi tummeqqat 
qimaaffissat majorallattarfiillu 
sanaartukkat silataannut 
inissinneqassanngillat. 

Sanaartorfiit A+C 

11.3 Sanaartukkat silataasa qalliutaat 
Nuniaffimmi Tinupattammilu 
sanaartukkatut qisuussapput qummut 
sammisut. 

11.4 Sanaartukkat silataat aappaluttumik 
qorsummilluunniit aamma taakku 
qernertumik qaqortumillu akullugit 
taamaallaat qalipanneqassapput.  

 

Sanaartorfik B 

11.5 Sanaartorfik B sanaartorfinnit A 
aamma C-mit allaanerusunik 
atortulerlugu sananeqarsinnaavoq. 

Toqqaviit 
11.6 Toqqaviit pukkinnerpaaffimmikkut 

annerpaamik 1 meterisut 
portutigissapput. 
Taamaalillutik naqqup ilui, nuna 
pissutaalluni tamakkiisumik 
ilaannakortumilluunniit 
silateqartussat, iikkatut silarlertut 
sananeqassapput. 

Sanaartukkat qaliaat 
Nalinginnaasumik 

11.7 Aningaanersaliortoqarnanilu 
sanaartukkat qaliaanni 
igaalaalersortoqassanngilaq. 

11.8 Silaannarissarfiit assigisaallu 
sanaartukkat ilaattut sanaartukkanut 
ilaassapput aammalu sanaartukkat 
titartarneqarnerisa ilaattut 
naleqqussarneqassallutik. 

Sanaartorfiit A+C 

11.9 Sanaartukkat qaliaat naleqqatigiissutut 
22-30 gradinik sivingatigitillugit 
sananeqassapput. 

11.10 Sanaartukkat qaliaat ilanngussami 1-
imi takutinneqartutut 
sammiveqartinneqassapput. 

11.11 Sanaartukkat qaliaasa qaavi 
qalissiarsuarnik qernertunik 
qalliuserneqassapput. 

Allagartarsuit 
11.12 Sanaartukkani ataasiakkaani 

suliffeqarfimmut 
sanaartorfimmiittumut 
attuumassuteqartunik taamaallaat 
allagartarsualiisoqassaaq tamakkulu 1 
m²-it sinneqassanngilaat. 

§ 12  Aqquserngit, aqqusineeqqat 
bilinullu inissiisarfiit 

12.2 Bilinut inissiisarfiit allallu qalliusikkat 
Nuussuup aqqusernganut 10 meterinik 
ungasissusilimmiissapput. 

12.3 50 etagekvadratmeterimut ataatsimut 
bilinut inissisarfimmik ikinnerpaamik 
ataatsimik pilersitsisoqartassaaq. 

12.4 Sanaartukkat inunnut tamanut 
tunngassuteqartut pitsorluttunit 
issiavinnillu kaassuartakkanik 
atuisunit iserfigineqarsinnaanngorlugit 
aaqqissuunneqassapput. 

§ 13  Nunaminertat 
sanaartorfigineqanngitsut 

13.1 Sanaartornermi illuutinillu atuinermi 
nunap innarlernerqarnera 
annikinnerpaatinniarneqassaaq 
tamatumalu kingorna isikkuatut 
ilerseqqinneqassalluni. 

13.2 Nunaminertat 
sanaartorfigineqanngitsut sunilluunniit 
sivisunerusumik ilitsivittut 
atorneqassanngillaq. 

13.3 Nunaminertat 
sanaartorfigineqanngitsut, 
qalliusersukkat, aqqusinermi atortut 
allalluunniit sanaartornermit 
imaluunniit allatut suliaqarnermi 
innarlerneqarsimasut isikkumittut 
ilerseqqinneqassapput.  

13.4 Nunaminertat 
sanaartorfigineqanngitsut siunertanut 
allanut tunniunneqarsimanngitsut 
nunaminertatut 
sanaartorfigineqanngitsutut 

ataatsimoorussassatullu 
siunertaqartutut pinnguartarfittullu 
taamaallaat aaqqissuunneqarlutillu 
atorneqassapput. 

13.5 Sanaartukkap qiterlersaata kitaa 
tungaani, sanaartorfik B, 
aneerasaartarfimmut 
qulisaanngitsumut nunaminertamik 
annerpaamik 150m2-isut 
annertutigisumik 
tunniussisoqarsinnaavoq.  

13.6 Eqqaavilerfinnik ikkussuinissanut 
eqqaavinnillu containeriusunik 
inissiinissanut nunaminertanik 
pisariaqartinneqartunik 
tunniussisoqassaaq. 

§ 14  Teknikkikkut atortut 
14.1 Sanaartukkat pisortat 

innaallagissiuutaannut, 
kuuffissuaataannut imermillu 
pilersuutaannut attavilerneqassapput.  

14.2 Imikoq tamarmi kuuffissuarnut 
kuutsinneqassaaq. Taamaattorli nunap 
qaaniittoq imeq, imeq 
sulluliakkkoortoq aamma qaliat 
qaavisa imertaat kuuffissuarnut 
kuutsinneqassanngillat, kisiannili 
sanaartukkanut, aqqusinernut, 
aqqusineeqqanut, nunaminertanut 
sanaartorfigineqanngitsunut 
ajoqutaanngitsumik 
kuutsinneqassalluni, assersuutigalugu 
kussiornikkut. 

14.3 Sanaartukkat nutaat ungasianit 
kiassaanernut, aalajangersimasumik 
innaalligissamik kiassaanernut 
allatulluunniit nukissiuutinut 
avatangiisinut navinanngitsunut, 
soorlu seqinersaatinut 
attavilerneqassapput. 

14.4 Teknikkikkut pilersuutit, soorlu 
kuuffissuit, innaallagiaq imermillu 
pilersuutit taamaallaat nunap 
iluatigooortinneqassapput. 

14.5 Parabolantennenik 
ikkussuisoqassanngilaq. 

§ 15 Avatangiisinut tunngasut 

15.1 Sanaartukkat nutaat eqqaanni 
eqqagassalerineq pillugu malittarisassat 
atuuttut naapertorlugit 
eqqagassaasivinnik eqqagassanillu 
aallertarnissamut inissanik 
pilersitsisoqassaaq. 

15.2 Eqqaavinnik containerinik bilinut 
inissiisarfinnut inissiisoqassanngilaq.  

§ 16  Piginnittut peqatigiiffiat 
16.1 Immikkoortup ilaani ataatsimut 

soqutigisanik isumaginnittussamik 
peqatigiiffiliortoqassaaq.  

16.2 Immikkoortumi inissianik piginnittut 
peqatigiiffimmut tassunga 
ilaasortaassapput. 

16.3 Kingusinnerpaamik nissiat 
atorneqalerneranni piginnittut 
peqatigiiffiat pilersinneqassaaq.  

16.4 Peqatigiiffiup immikkoortumi 
killiliussami aqquserngit, 
illoqannginnersat, aqqusineeqqat 
nunaminertallu 
sanaartorfigineqanngitsut 
aserfallatsaaliussavai (tassunga 
ilanngullu ukiuunerani) tamakkulu 
pillugit nammineq 
malittarisassiussalluni. 

16.5 Peqatigiiffiup ingerlaavartumik 
Kommuneqarfik Sermersooq sumi 
angerlarsimaffeqarnerminik 
nalunaarfigisassavaa. 

§ 17  Atuilernissamut piumasaqaatit 
17.1 Atuisoqalersinnagu bilinut 

inissiisarfiit 
pilersinneqareersimassapput. 

17.2 Atuisoqalinnginnerani 
eqqaavilerinermut tamakkulu 
inissinneqarnissaat pillugit pissutsit 
qulakkeerneqareersimassapput. 

§ 18 Illoqarfiup ilaanut 
pilersaarummik aamma 
kommunimut pilersaarummut 
tapiliussamik 
atorunnaarsitsinerit 

18.1 Illoqarfiup ilaanut pilersaarutip, 3C5-
2, tamanut tusarliunneqarneratigut 
illoqarfiup ilaanut pilersaarut 
attuuttoq, 3C5-1, Nuniaffik, 
atorunnaarsinneqarpoq, taannalu 
2001-imi juulimi 
akuersissutigineqarpoq. 

